12. GAIA: ALDAKORTASUN GENETIKOA ASIAN
SARRERA:
Asian zenbait hizkuntza familia daude oso hedaturik daudenak: Afroasiarrak, Austronesiarrak, hizkuntz altaikoak, Indoeuroparrak, Sinotibetarrak, Austroasiarrak, Dravidak eta Tai- Kadai hizkuntzak.
[image: ]
LEHEN KOLONIZAZIOA:
[image: ]Afrikatik irten eta M eta N leinuak agertzen dira. Duela 65.000 urte atera zen gizakia Afrikatik eta Eurasia osoa kolonizatu zuen, irteera garrantzitsua eman zelarik Asiako kostatik, irteera honen ostean, Papua Ginea Berrira eta Australiara pasatu zen. Honen ondorengoak bertan aurkitu ditzakegu. Beste mugimendu bat egon zen Asiako erdialdetik alde batetik Europarantz eta bestetik Asiarantz, bidean, nahasketak eman zirelarik.
Hurrengo ikerketa honetan mitokondrioko DNArekin egindako konparaketa bat. M eta N leinuetan elkartzen dira populazioak eta ondoren bi hauek L3n. Ikusten dugun zuhaitza oso arraroa da, garai horretan gertatu ziren mutazioak mantendu egin dira, adarkadura zuzenak ikusten ditugularik. Honek esan nahi du jende asko egongo zela, horrela izan ez balitz jito genetikoak ezabatuko bailituzke. Honek esan nahi du N eta M leinuak banatzean bat-batean jende asko egongo dela populazioetan, populazioen handipena emango delarik momentu honetan. Hau, kontinente berri bat kolonizatzeagatik gertatuko da, inor ez zegoen leku batetara iritsi eta kolonizazio prozesua hedatuko baita. Leku berri honetan errekurtso asko egongo dira.
[image: ]
Ziurrenik, prozesu edo kostaldeko bide hau emateko 3.000 urte behar izan ziren, hau da, azkarra izango zen baina ez bapatekoa. Ziurrenik itsasotik burutu zen bidaia horren zatiren bat.
Timorreko irlan, Indonesian, duela 45.000 urteko aztarnak hegalaburrak aurkitu dituzte, baita ere duela 20.000 urteko amu handiak. Duela 42.000-38.000 urte artean arrainen aztarnak aurkitu dituzte, Scombridae familiakoak, hegaluzeak, hegalaburrak, eta hauek arrantzatzeko itsaso zabalean egiten denez, honek esan nahi du garai horretan, teknologia eta gaitasun handiak zituztela garai horretako gizakiek itsasoan ibiltzeko.
Lehen irteera horretan Australia eta Papua Ginea Berriararte iritsiko dira, baina bidean populazio batzuk geratuko dira, tartean, asko nahastu gabeko populazioak egongo direlarik, bai genetikoki bai hizkuntza aldetik. Hauek, Asiako Negritoak dira.
NEGRITOAK:
[image: ]Filipina lehen aldiz konkistatu zutenean jarri zitzaien izen hau. Orokorrean txikiak dira, larruazala beltza, begi ilunak eta ile kixkurra. Batez ere hiru talde daude mantentzen direnak genetikoki eta batzuk hizkuntza aldetik ere desberdinak; Filipinetan Aetak, hauek dagoeneko jatorrizko hizkuntza galdu dute eta inguruko hizkuntza Austronesiarak hitz egiten dute. Malaisian beste talde batzuk bizi dira, ezagunenak Semang direlarik. Baita ere oso ezagunak dira gaur egun, Andaman uharteetako aborigenak, Onge irlakoak eta Sentinel irlakoak. Lehen irteera horren ondorengoek itxura hau izango zutela uste da. Andaman irletan jatorrizko hizkuntza hitz egiten dute baina nahiko galdu da, baina duela 100-50 urte Indiatik konkistak gertatu zirenerarte.
Hizkuntza hauek isolatuak kontsideratzen da, hau da, ez dutela erlaziorik beste hizkuntzekin, norbaitekin izatekotan Ginea Berriko hizkuntzekin izango zituztela proposatu da eta Afrikako hizkuntzekin erlaziorik ez da aurkitu. Beraz, hizkuntza aldetik lehenengo irteera horrekin ez da lotu, baina bai genetikoki.
Hauek, beraz, lehen migrazio horretatik etorriko populazioetatik nahasketa maila txikiena dutena dira. Horietaz gain, baditugu beste hainbat talde, adibidez, Austroasiarrak.
AUSTROASIARRAK:
Garrantzitsuenak Bietnamekoak dira. Talde honek denbora luzea darama hor bizitzen. Nahiko zatikatuta daude eta nahiko denbora daramate leku hauetan.
[image: ]Indiako Munda hauek, nahiko urrun agertzen dira Kanbodiarrekiko ikerketa genetikoen arabera, hauek ere Austroasiarrak, eta beraz nolabaiteko bereizketa dagoela bi hauen artean ikus daiteke. Hortaz, nahiz eta hizkuntzaren aldetik antzekoak izan oso nahastuta daude Munda hauek. Badirudi, hau ikusita, Asiako ekialdeko populazioak ikusita, Asiako Hegoekialdean egongo litzatekela jatorria. Zergatik ikusten dira zatikatuta? Badirudi beste talde batzuek beren eremuetara edo herrialdetara sartu zirela eta hortaz talde txikietan daude banatuta. Banapen hau Neolitikoarekin batera eman zen.
NEOLITIKOAREN ERAGINA ASIAKO POPULAKETAN:
[image: ]Neolitikoarekin batera agertu ziren talde hauek, Txinan agertu zenean hedapen prozesua gertatu zen talde hauetan, lehenago zeuden populazioak baztertzen zituzten heinean. Afroasiarrak Asiako hegoekialdean izango ditugu. Ondoren Tailandiarrak eta Hmong Mien taldea baita ere, hauek nekazari bezala sartu ziren eta Austroasiarren lurraldeak kolonizatu zituzten.
TAI-KADAI ETA HMONG-MIEN:
Tai tailandiarrak dira. Hauek, Austrasiarrak baztertu zituztenak izan ziren baina hauek ere puntuka agertzen dira, Sinotibetarrak joan zirelako eta hauek baztertu zituztelako. . Txinan sortu egin ziren eta hegoalderantz jo zuten Austroasiarrak baztertuz.
Hmong- mien taldea aspaldi Miao- Yao izenarekin ezagutzen ziren. Txinan nekazari bihurtu ziren eta Austroasiarrak baztertu zituzten baita ere. Hala ere, Hmong- mien taldearen kasuan, gaur egun ere puntuka kokatuta daude. Izan ere, hauen ostean beste nekazari batzuk etorri ziren, hauek baztertuz. Etorri ziren azken hauek Sino- Tibetarrak izan ziren. 

[image: ]
SINO- TIBETARRAK
Hauek izango dira azkenak hedapen prozesuan. Lau talde bereizten dira: txinatarrak, Bai (talde txikia eta isolatua dagoena), Karenak (Tailandian bizi dira) eta Tibetarrak eta Birmaniarrak (Myanmarren bizi dira). Azken bi hauek desberdinak dira, baina antzekotasunak dituzte hizkuntzaren aldetik (genetikoki oso antzekoak dira).

[image: ]Orokorrean bi bide eman ziren Asaren kolonizazioan: kostaldekoa eta barnealdekoa. Y kromosoma erabili izan da hedapen genetikoa aztertzeko. Ikusi egin da bi bide ezberdin hauen haplotipoak nahastatuta daudela Asia erdialdeko populazioetan. Hau da, Asia erdialdean kokatuta dauden populazioak bi bideen nahaste bat aurkezten dute.










Txinan egindako ikerketa batean ikus daiteke nola bi bideak bereizten diren (laranjak eta berdeak) eta erdialdean tarteko populazioan daudela (urdinak).
[image: ]
Gauza  bera ikus daiteke 55.000 SNP-ekin egindako beste ikerketa batean. Kasu honetan, populazio desberdinak hartu zituzten, banaketa desberdina zutenak. Mapa geografikoari erreparatuta, grafikan geografia isolatuta dagoela ikus daiteke. Izan ere, alde batetik Altaikarrak daude (horia), hauetatik hurbil txinatarrak (larrosa) eta hauen azpian Hmong- mien eta Tai- Kadaiak (urdinez). Badaude talde batzuk beste batzuk baino gehiago nahastatuta direla haien artean, adibidez, Austroasiarrak txinatarrekin). Bereizi daiteke nola austronesirrak besteengandik isolatuta daudela.
[image: ]
AUSTRONESIARRAK
Berez hedapen itzela eduki dute munduan zehar. Bere Jatorria Taiwan-eko irla batean dute eta hortik Indonesiara igaro ziren. Madagaskar kolonizatu egin zuten orain dela 1.800 urte. Momentu horretan, Madagaskarren ez ziren gizakirik bizi. Poliki- poliki ekialderantz igaro zuten, Indonesia kolonizatzen.
Taiwan irlatik atera ziren, bertan sortu zirelarik. Bertan Austronesiar hizkuntza mota asko bereizten dira, baina guztiak hizkuntz familia berekoak dira, Malayo- polinesiar hizkuntz- familia. Beste hiru hizkuntza daude Malayo- polinesiarraz aparte.

[image: ]	
Txinatarrek kolonizatu egin zuten Taiwaneko irla hau, beraz, hizkuntzen artean nahasketa bat eman zen. Taiwanen, aspaldi zeuden hizkuntzak desagertu ziren. Txinatarren kolonizazioaren prozesua noiz eman zen jakiteko datuak eskeleto arrasto batean oinarrituta daude. Badirudi eskeleto hori antzekotasunak aurkezten dituela txinatarrekin. Orain dela 8.000 urte, Austronesiarren ondorengoak Txinako kostaldean bizi ziren. Orain dela 6.000 urte, nekazariek Taiwan konkistatu zuten eta orain dela 4.000 urte, Taiwanetik atera eta Filipinetako kolonizazioa hasi zuten.
[image: ]

ALTAIKOAK
Asiako erdialdean kokatuta daude. Garrantzitsuenak Turkiarrak izango dira, baina beste talde batzuk daude baita ere. Altaikoen hizkuntza geroz eta gutxiago hitz egiten da, hizkuntza autoktonoak desagertzen daudelarik.
Altaikoetan hiru azpitalde daude:
· Turkikoak: 

	Asiako erdialdean bizi dira. Hala ere, badaude batzuk Siberiako erdialdean bizi direnak, Yakutak. Talderik ezagunenak Turkiarrak izango dira, orain dela 1.000 urte herrialde turkiarren hedapen prozesu bat eman zelarik. 

[image: ]

· Mongoliarrak: 

Mongolian eta inguruko eskualdeetan bizi dira. Badaude zenbait talde hauen barruan, baina bi dira garrantzitsuenak. Turkikoak hedatzen ari ziren heinean, Mongoliarrak ere hedatzen zeuden. Afganistanen hizkuntza mongoliar bat dago, gaur egun hitz egiten dena oraindik. Mongoliar talde bat Kalmukoak dira. Hauek Errusian bizi dira.


· Tungusak: 
[image: ]Siberia- Txinako iparraldean eta Siberia inguruan bizi dira. Haien hizkuntzak nahiko gutxi hitz egiten dira. Talde ezagunena Mantxuriarrak dira, zeinak gaur egun 10 milioi bizi diren Txinan. Hala ere, horietatik soilik 18 hiztun daude. Hori dela eta, haien hizkuntza desagertzen ari da. Egun batean Txinako inperio osatu zuten. Beste hizkuntzak baita nahiko gutxi hitz egiten dira 40-100 hiztun bitartean. 
[image: ]

KOREARRAK ETA JAPONIARRAK

[image: ]Altaikoekin erlazionaturik dauden taldeak dira. Badirudi oso erlazio urruna dutela altaikoen hizkuntzarekin. Korean korearra hitz egiten da, baina Japonian bi hizkuntza hitz egiten dira: japonera eta Ainua. Ez daukate erlaziorik haien artean. Ainuak Japoniako irlako hegoaldean bizi dira, bertako %30a Ainuak izanik. Ainueraren hiztunak 10 dira soilik gaur egun eta nahiko isolatuta daude.  

Orain dela zenbait urte, Ainuera beste leku batzuetan hitz egiten zen, baina sobietarrek irla gutxi horiek okupatu zituztenean, hizkuntza desagertaraztea eragin zuten bertako jendea botaz.

JAPONIAKO POPULAKETA

Irla hauek zenbait kolonizazio prozesu jasan dituzte. Orain dela 30.000 urte, ehiztari- biltzaile batzuk kolonizatu zituzten, baina oso kopuru gutxi. Orain dela 16.500 urte, kultura berri bat sartu zen, Jomon kultura. Badirudi Ainuen arbasoak zirela. 

Ryukyur populazioa Ainuekin genetikoki antzekotasuna daukate, azken hauen hizkuntza dagoeneko japonerarra den arren. Ainuen arbaso hauen desagerpena beste talde baten sarrera eman zenean, orain dela 2.300 urte, gertatu zen, zeina Yayoi kultura zeraman eta japoniarren arbasoak ziren. Ainuek haien ezaugarri genetikoak mantendu dituzte. Bestalde, Japoniarrak oso antzekoak dira genetikoki kontinenteko beste populazioekin konparatuta. Izan ere, Japoniarren %15a Ainuen ezaugarriak dira. Hala ere, Ainuak bereiztuta mantentzen dira Asiako beste populazioetatik. 

[image: ]

PALEOSIBERIARRAK

	Chukchiak, Itelmenak eta Koryak taldeak  Paleosiberiarren taldeak dira, garrantzitsuena Chukchiak izanik. Siberiako muturrean bizi dira eta haien hizkuntza desagertzen ari da gaur egun (3 belaunalditan edo desagertuko dena).




INDOEUROPARRAK

Europarrekin erlazionatuagoak daudenak dira. Asian bizi dira, batez ere Iranen, Pakistanen, Afganistanen eta Indian. Baita ere Europan bizi dira. Haien jatorrizko hizkuntza Siberiatik hedatzen ari da, batez ere errusiarra hizkuntz lokalak baztertzen ari delarik. Afganistarrak eta Indiarrak itxura hurbilagoa daukate europarrekin.

Badirudi Indoeuroparren jatorria itsaso beltzaren inguruan dagoela, orain dela  5.500 urte (orain dela gutxi). Garai horretan, talde bat bizi zen Errusia eta Ukraniako estepetan, zaldiekin ibiltzen ziren abeltzainak zirenak. Gainera, eraikuntza berezi batzuk egiten zituzten, Kurgan deiturikoak. Kultura hori Europarantz eta Asiarantz hedatzen hasi zen. 1000 urte beranduago kultura gehiago eratu ziren kultura horrekin erlazioa zutenak. Hedapen prozesu horrekin batera Indoeuroparren hizkuntzak hedatzen hasi ziren baita ere.

Asiako erdialdean talde indoeuropar bat existitu zen, baina gaur egun existitzen ez dena. Talde hau Tokarioak ziren. Indoeuroparren hedapen prozesua nahiko berria da, 500 AD.

[image: ]Hedapen prozesu horretan talde bat egon zen Asiaranzko hedapenean haien eremua txikitzen joan zela. Talde hori Dravidak dira.
DRAVIDAK

Dravidak, gaur egun, soilik Indiako muturrean daude. Draviden barnean talde hauek bereizten dira: Tamilak (Sri Lankan eta Indian bizi direnak) eta Brahuiak. Indoeuroparren hedapenak Asiako mutur horretan bizitzea eragin zuten.

[image: ]Asiako populazioen banaketa hizkuntzarekin erlazionatzen da. 55.000 SNP-ekin egindako analisi batean, zuhaitz genetiko bat sortu egin zen. Kolore bakoitzak hizkuntza familia bat adierazten du. Ikus daiteke genetika eta hizkuntzen artean erlazio bat dagoela. Izan ere, berdez hizkuntza austronesiarrak agertzen dira eta genetikoki parean kokatuta daude. Beraz, orokorrean, salbuespen batzuk kenduta, sailkapen genetikoak eta hizkuntzen araberako sailkapenak bat egiten dute. 

Salbuespenak: hizkuntza sinotibetarrak duten bi talde austroasiarrekin nahastu direla. Baita ere ikus daiteke Austro- asiar batzuk Austroneisar batzuekin nahastatu direla. Horiz agertzen direnak Uygurrak dira eta Indoeuroparretik oso gertu geratzen dira.

[image: ]

Uygurrak Altaikoak dira, baina hedapen prozesuan zehar, Tokairoak Uygurrak barneratu zituzten. 

ALDAKORTASUN GENETIKOA ASIAN

Grafikan ikus daitekeen moduan, populazio desberdinen geografia bereizi daiteke. Hala ere, hizkuntzak baita ere eragina izan du kokapenean. Izan ere, Indiarren kasuan, alde batetik Indiakoak daude eta ger beste alde batetik Indoeuroparrak. Uygurrak Indoeuroparrekin nahastuta daude. Beste talde bat dago, Indiako iparraldean daudenak, Sinotibetarrrak hain zuzen. Dravidak, hedapen nahiko sakabanatua aurkezten dute. Negritoak, bai Filipinetakoak zein Malaysiakoak, urrun kokatuta daude haien artean. Austronesiarrak, pixka bat urrunago kokatuta daude besteekin alderatuta.








[image: ]













[bookmark: _GoBack]Beste talde batzuk daude komentatu ez direnak eta isolatuta daudenak. Adibidez, Burushoak. Hauen hizkuntzaren arabera ez dago ziur zein beste populaziorekin erlazionatuta dauden. Pakistaneko bi haranetan bizi dira eta nahiko indibiduo dira (50.000 inguru). Asiako ekialdeko eta iparraldeko populazioak amerikar indigenekin erlazionatuta daude.  

